
Lu Bilanciu
ovveru

Pinzera Macchiavellici

Ora ccà veni lu bellu / lu bilanciu s’avi a vutari
li sordi prima anna a trasiri / pi poi putilli scialaqquari

si in Cunsigliu nun c’è maggiuranza / è inutili ca mi pistu
a na puecu l’aiu a cumminciri / e fari mi tocca quarchi acquistu.

Pi furtuna sugnu autonomu / né di ccà e mancu ddrà banna
si iettu l’esca cu la sarda / cu lu sciauru quarcunu l’agganna

puezzu ràpiri a la destra / e mbarcarimi un du Partiti
e si resta quarchi resca / anchi a sinistra quarcunu mpinciti.

Guvernu di saluti pubblica / ddrà ncapu a li voti veni chiamatu
cu sta mossa ntelliggenti / a la poltrona arriestu aggarratu

ni la storia vuegliu arristari / e la seggia nun la muellu
a li posteri l’ardua sentenza / di sta mpastata di Pirollu.

                                             li 30 di maiu 2007

